
AKTEA/02

BERMEOKO UDALEKO TOKIKO GOBERNU BATZARRA
(2026-03-10)

Batzarraren izaera: Ohikoa

Deialdia 1. deialdia

Data: 2026-03-10 (Asteartea)

Lekua: Udaletxe historikoko Osoko Bilkurako areto nagusia

Hasiera-ordua: 8:31

Amaiera-ordua:
8:44

Alkate-Presidentea:
NEMEH SHOMALY NADIA

Batzordekideak:
ETXEBARRIA TELLERIA ENDIKA 
ORTUZAR BUTRON XABIER 
CARUEZO UGALDE MAITE

Bertaratu ez direnak:

Idazkaria: BAREÑO DUÑABEITIA GOTZON

Aztergaiak

1.- Aurreko akta irakurri eta onestea: 2026-03-03 TGB (01)

2.- Batzarkideek gai zerrendako puntuetan interes pertsonalik edo familiakorik 

daukaten adieraztea.

3.- Azokatxoa 13. salmenta postuaren baja eskaera onartzea.

4.- Zehapen espedientea hastea onartzea.

5.- 217/2024 Epaiaren berri ematea.

6.- Alkatetza dekretuen berri emotea.

7.- Eskari eta itaunak

Alkateak, legezko kopuru nahikoa dagoela ikusita, batzarra hasi du eta 

Tokiko Gobernu Batzarreko kideek euren kargua onartu dute. Jarraian, 

deialdiko aztergaien zerrendan jasota dauden gaiei heldu diete. Emaitza 

honakoa izan da:

1.- AURREKO AKTA IRAKURRI ETA ONESTEA: 2026-03-03 TGB (01)

Bertaratutako batzarkideek 2026ko martxoaren 3ko 01/2026 akta irakurrita, aho 

batez, onartzea erabaki dute.

2.- BATZARKIDEEK GAI ZERRENDAKO PUNTUETAN INTERES 
PERTSONALIK EDO FAMILIAKORIK DAUKATEN ADIERAZTEA.

Batzarkideek gai zerrendako puntuetan interes pertsonalik edo familiakorik ez 

daukatela adierazi dute.

3.- AZOKATXOA_13. SALMENTA POSTUAREN BAJA ESKAERA 
ONARTZEA.

Xedea

Azokatxoko 13. salmenta postuaren baja eskaera. 

Aurrekariak 

Lehenengoa: 2016ko abuztuaren 23an Azokatxoko baimenen esleipenerako 

iragarkia argitaratu zen Bizkaiko Aldizkari Ofizialean.

Bigarrena: Onartutako eskaeren artean, 2016ko urriaren 4an, azokatxoko 

salmenta postuak zozkatu ziren.

Hirugarrena; 2016ko abenduaren 1ean Bermeoko udaleko Osoko Bilkurak 

azokatxoko salmenta postuak esleitu zituen.

Laugarrena: 2017ko martxoaren 7an leku aldaketa burutu zen eta azokatxoko 

jarduera Arana Goiri tar Sabinen enparantzan hasi zen.

Bosgarrena: 2026ko urtarrilaren 13an, C.G.C  andreak, azokatxoko 13. postuko 

salmenta baimenaren esleipendunak, baja eskatu du (2026/403 zenbakidun 

sarrera erregistroa).

Argudioak

Lehenengoa: Indarrean dagoen Kalez kaleko salmenta Bermeon arautzen 

duen ordenantzak, honako hau adierazten du: 

 “24. artikulua. Saltzeko baimena iraungiko da:

(…)

b) Titularrak itzi egin daualako”.

Bigarrena: Emakidadunak ez dauka inolako zorrik Bermeoko Udalarekin

Hirugarrena: Kontratu honi buruzko eskumena Udal Osoko Bilkurarena den 

arren, 2016ko abenduaren 1ean, Osoko Bilkurak prozesu honetan daukan 

ahalmena Tokiko Gobernu batzarrean delegatu du.

Erabakia

Tokiko Gobernu Batzar honek, aho batez, honakoa ERABAKI DU:

LEHENENGOA: C.G.C  andreak, 14528913C NAN zenbakidunak, aurkeztutako 

baja eskaera onartzea.

BIGARRENA: Honen berri Azokako Arduradunari eta Ekonomia eta Ogasun 

sailari (Errentak atalari) ematea.

HIRIGARRENA: Hurrengo Osoko Bilkuran erabaki honen berri ematea.

4.- ZEHAPEN ESPEDIENTEA HASTEA ONARTZEA.

Xedea

Zehapen espedientearen hasiera: Cafuné ostalaritza establezimendua

Aurrekariak

Lehenengoa.- Bermeoko Udalak Cafuné ostalaritza establezimenduaren 

inguruko kexak jaso ditu.

Bigarrena.- 2026ko otsailaren 16an, Bermeoko udaltzain buruak Cafuné 

tabernan egindako behaketak jasotzen dituen txostena egin zuen.

Hirugarrena.- 2026ko otsailaren 17an, Ingurumen teknikariak txostena egin 

zuen.

Laugarrena.- 2026ko otsailaren 19an, Urigintzako AOTk txostena egin zuen.

Argudioak

Lehenengoa.- Aurrekarietan esan den legez, 2026ko otsailaren 16an udaltzain 

buruak Cafuné tabernan egindako behaketak jasotzen dituen txostena egin 

zuen. Txosten horretan, honako esku hartzeak zerrendatu ziren:

Bigarrena.- Zehapen espediente honen objektu diren jarduerak udaltzain 

buruaren txostenean zerrendatzen diren ekintzak dira; hain zuzen ere, 

Bermeoko Ostalaritza Araudiaren (BAO 221. Zk, azaroak 19. Asteartea) 45. 

artikuluaren baitan sartzen diren arau hausteak:

“45. artikulua.—Lege eta arau urratzeak

2. Falta arina izango da:

— 5 dB(A)raino gainditzea baimendutako zarata mailak.

— Funtzionamenduan egoteko ordutegirik ez betetea.

— Ateak eta leihoak zabalik eukitea.

3. Falta larria izango da:

— Onartu leikezan zarata mailak 5 dB(A)tik 10 dB(A)ra bitartean 

gainditzea.

— Ikusitako akatsak zuzentzeko udalak emondako agindurik ez 

betetea.

— Pertsona titularrek jarduereari edo instalazinoari buruzko datuak 

isiltzea, edo eskatutako informazinoa gorde edo emon ez gura 

izatea.

— Ikuskatzaileen lana eragotzi edo beteten ez iztea.

— Urtebeteren barruan falta arina hirutan errepikatzea.

— Jarduerea funtzionamenduan dagoan ordutegi barruan aparatu 

mugatzailea amatatea, erabiltea edo aldatzea.”

Hirugarrena.- Zehapen espediente honen objektu diren jarduerak Bermeoko 

ostalaritza araudiarekiko bateraezinak dira. Hala xedatzen du Ingurumen 

teknikariak otsailaren 17ko txostenean:

“Proposamena

Goian azaldutako guztia kontutan hartuta, honako hau proposatzen 

dot:

Lehena: Bermeoko Ostalaritza Araudiaren 45. artikuluak ez du ezer 

esaten soinua erreproduzitzeko aparaturik edukitzeari buruz 

baimenik gabe. Eta udaltzainen ikustetan ez denez zarata mailarik 

neurtu, intzidentzi horretarako ezin da zehaztu arau hausterik egon 

denik.

Bigarrena: Bestalde, udaltzainek 2025/05/29tik 2026/01/24arte 

Cafuné lokalaren ateak hiru aldiz irekita egon direla 22:00etatik 

aurrera (falta arina) ziurtatu dutenez urtebeteren barruan, Bermeoko 

Ostalaritza Araudiaren 45. artikuluaren arabera lege-urratze larri bat 

egon da eta 46. artikuluan finkatutako zigorra ezarri beharko 

litzateke.”

Laugarrena.- Udaltzain buruaren txostenean zehazten diren gertakarietatik 

eratorritako arau hausteak arinak dira Bermeoko Ostalaritza Araudiaren (BAO 

221. Zk, azaroak 19. Asteartea) 45. artikuluaren arabera. Hala ere, ingurumen 

teknikariaren txostenean adierazten den legez, “Cafuné lokalaren ateak hiru 

aldiz irekita egon direla 22:00etatik aurrera (falta arina) ziurtatu dutenez 

urtebeteren barruan, Bermeoko Ostalaritza Araudiaren 45. artikuluaren arabera 

lege-urratze larri bat egon da eta 46. artikuluan finkatutako zigorra ezarri 

beharko litzateke.”

Arau hauste horiei dagokien zehapena, Bermeoko Ostalaritza Araudiaren (BAO 

221. Zk, azaroak 19. Asteartea) 46. Artikuluaren arabera:

“46. Artikulua. Zigorrak

2.- Zigor honeek jagokez lege-urratze larriei: 

- 901 eurotik 1.502 eurora bitarteko isuna. 

- Urtebetera arte instalazinoak aldi baterako ixtea.”

Horrela xedatzen du baita ere Ingurumen teknikariak bere txostenean.

Laugarrena.- Zigorren graduazioari dagokionez, honakoa dio Bermeoko 

Ostalaritza Araudiaren (BAO 221. Zk, azaroak 19. Asteartea) 47. Artikuluak:

“47. Artikulua. Zigor-graduak eta ordezkotasunak 

1.- Zigorrak, erizpide honeen arabera graduatuko dira: Pertsonen 

osasunean edo inguruan daukien eragina, gizartean sortzen dauen 

asaldurea, legez kanpo lortutako onurea, legea urratu dauenak 

gurata egin izatea, iruzur-portaerea, lege-urratzea errepikatu izatea. 

2.- Administrazino erantzukizuna arintzen dauen inguruabar modura 

hartuko da, jarduereak pertsonen lasaitasuna eta 

segurtasunarengan daukazan eragin kaltegarriak gitxitu edo 

kentzeko neurri zuzentzaileak hartzea. 

3.- Zigortu dan lege-urratzea barriro egin ezkero, bikoiztu egingo da 

zigorra edo lehen agindutakoa baino denbora bikoiztuan itxiko da. 

4.- Ordenantza honetan aurreikusitako isunen ordez, jarduerea 

izteagaz zigortu leike, hirugarrenen eskubideak babesteko 

eragingarriagoa izan leikela uste danean. 

5.- Erabagi irmoz ezarritako isunen ordez jarduerea izteko zigorra 

jarri leike isunik ordaindu ez danean.”

Bosgarrena.- Ingurumen teknikariaren txostena kontsultatu ondoren, honako 

hau identifikatu da ustezko arduraduntzat:

- Establezimendua: Cafuné ostalaritza establezimendua

- Titularra (IFZ): E95716767

Seigarrena.- Arau hausteen preskripzio epeei dagokienez, abenduaren 23ko 

10/2015 Legea, Jendaurreko Ikuskizunen eta Jolas Jardueren 59. Artikuluaren 

arabera:

“Artículo 59. Prescripción de infracciones. 

Las infracciones muy graves prescribirán a los cinco años, las graves a los tres 

años y las leves al año.”

Zazpigarrena.- Eskumenari dagokionez, hertsatze isunak ezartzeko eskumena 

Alkatearena da, 7/1985 Legea, apirilaren 2koa, Toki Araubidearen oinarriak 

arautzen dituenaren 21-1-s) artikuluari jarraiki. Hala ere, 2026ko otsailaren 

26ko 2026 1131 Alkatetza Dekretuz eskumen hau Tokiko Gobernu Batzarrari 

eskuordetu ditzaion.

Erabakia

Tokiko Gobernu Batzar honek, aho batez, honakoa ERABAKI DU:

LEHENENGOA.- Administrazio erantzukizunik ote dagoen argitzeko 

E95716767 IFZ zenbakidunaren aurkako zehapen espedientea hastea.

- Ustezko erantzulea: E95716767

- Prozeduraren hasiera eragin duten ekintzak edo ez egiteak: Urtebeteren 

barruan falta arina hirutan errepikatzea.

- Kalifikazioa: Arau hauste larria.

- Legozkiokeen zehapenak: Bermeoko Ostalaritza Araudiaren (BAO 221. 

Zk, azaroak 19. Asteartea) 46. Artikulukoak:

 901 eurotik 1502 eurora bitarteko isuna.

 Instalazioak aldi baterako ixtea, gehienez ere urtebetez.

BIGARRENA.- Bermeoko Udaleko Urigintzako AOTa izendatzea zehapen 

prozeduraren espediente-egile. Pertsona hau errefusatu egin ahal izango da 

Sektore Publikoen Araubide Juridikoaren 40/2015 Legeko 24. artikuluan 

xedatutakoa betez. 

HIRUGARRENA.- Espedientea ebazteko eskumena daukana Alkatetza dela 

jakinaraztea interesdunei. 

LAUGARRENA.- Interesdunari jakinaraztea bere erantzukizuna borondatez 

aitortu ahal izango duela, 39/2015 Legearen 85 artikuluak xedatutakoaren 

ondorioetarako. 

BOSGARRENA.- Interesdunari 15 eguneko epea ematea nahi dituen agiri, 

alegazio eta informazioak aurkeztu ditzan, edo frogaldia zabaltzea eskatzeko 

edota erabiliko dituen bideak zehaztuz frogak proposatzeko. 

SEIGARRENA.- Interesdunari jakinaraztea ebazpen adierazlea emateko 

gehienezko epea 6 hilekoa dela, zehapen espedientea hasteko erabakia hartu 

den egunetik zenbatzen hasita. 

Hala ere, prozedura interesdunari egotzi dakiokeen arrazoiren bategatik 

gelditzen bada ebazteko eta ebazpena jakinarazteko epearen zenbaketa ere, 

gelditu egingo da. Jakinaraziko zaio, era berean, ebazpena emateko 

gehienezko epea igaro eta ebazpen adierazlea jakinarazi ez badu, prozedura 

iraungi egingo dela 39/2015 Legeko 25. artikuluan administrazio-isiltasunari 

buruz dioenaren arabera. Kasu horretan, iraungitzea adierazten duten 

ebazpenak jarduketak artxibatzeko aginduko du, eta 95. artikuluan xedatutako 

ondorioak izango ditu; hau da, prozedura iraungitzeak ez du beste barik 

norbanakoen edo administrazioaren akzioen preskripzioa ekarriko, ezta 

preskripzio-epearen zenbaketa geldituko. 

ZAZPIGARRENA.- Udaltzaingo buruaren eta ingurumen teknikariaren 

txostenak jakinaraztea egintza honekin batera.

ZORTZIGARRENA.- Interesdunari erabaki honen berri ematea eta jakinaraztea 

izapide hutsa den egintza dela, eta honen aurka ezin daitekeela errekurtsorik 

jarri.

5.- 217/2024 EPAIAREN BERRI EMATEA

Tokiko Gobernu Batzarrari, irmoa den 217/2024 epaiaren berri eman zaio, eta 

honela dio:

“217/2024 epaiak honela dio hitzez hitz:

1.- Que debo estimar en cuanto a su pretensión subsidiaria la

demanda presentada por Doña M.J. B. M frente a

Ayuntamiento de Bermeo Instituto Nacional de la Seguridad Social y la
Tesoreria General de la Seguridad Social, en el sentido de fijar en un 40%
el recargo objeto de estos autos.
Contra esta sentencia cabe interponer recurso de suplicación ante
la Sala de lo Social del Tribunal Superior de Justicia del País Vasco,
debiendo anunciarse tal propósito mediante comparecencia o por escrito
en la Sección de lo Social de este Tribunal de Instancia en el plazo de
cinco días a contar desde la notificación.
De recurrir la entidad gestora, al anunciar el recurso, deberá
presentar en esta sección certificación acreditativa de que comienza el
abono de la prestación y que lo seguirá puntualmente durante la
tramitación del recurso hasta el límite de su responsabilidad, lo que si no
cumple efectivamente pondrá fin al trámite del recurso.
Para el caso de recurrir la empresa condenada deberá estarse a la
tramitación prevista en el art. 230.2 LRJS.
Así por esta mi sentencia, definitivamente juzgando, lo pronuncio,
mando y firmo.”

6.- ALKATETZA DEKRETUEN BERRI EMOTEA.

Ez da ezer adierazi.

7.- ESKARI ETA ITAUNAK

Ez da egon eskari eta itaunik.

Eta aztertzeko gai gehiago barik, lehendakariak amaitutzat eman du 

batzarra goiburuan aitatutako ordu, egun eta lekuan, eta eztabaidatutakoa eta 

erabakitakoa jasota geratu dadin, nik, idazkariak, agiri hau egin eta izenpetzen 

dudanak, horren fede ematen dut, lehendakariaren oniritziarekin.

Agiri hau Euskal Autonomia Erkidegoko toki administrazioko zenbakidun 

paperean jasoko da.

Bermeoko Udalaren bilkura hau ikus-entzunezko euskarrian grabatu da 

"20260310_TGB.mp4" izeneko dokumentu digitalean, " Tokiko Gobernu 
Batzarra 10-03-2026" aktari dagokionean. Akta hori udal-sistema informatikoan 

gordetzen da, eta haren osotasuna eta egiazkotasuna bermatuta geratzen dira 

bilkuraren administrazio-espediente elektronikoari erantsitako dokumentu 

lektronikoaren bidez, Eta ondorengo Osotasun Kodearekin (SHA-256):

1b46aa18838c1e55eeb17f78a7d6eaaf66ced8998ee8ee6ea0efa64f6d14
0f4c

Euskarri horretan jasota daude bilkuraren eguneroko eztabaidetan parte hartu 

duten zinegotzien eztabaidak eta bozketak. Akta hau eskuragarri egongo da 

hurrengo helbide honetako atari pribatuan: 

https://bideoakta.bermeokoudala.eus/bermeo/pribatua

Orri oinean sinatzaileak eta datak

